
◆◆ Natalged-a-
Pagkamangan 
Panangsapul ti natalged a lugar 
iti mismo a pasdek nga ayanmo, 
imbes nga irisgo nga agbakuit iti 
lugar, wenno agsapul iti akaran 
a pagkamangan iti panawen ti 
emerhensia. 

◆◆ HAZMAT 
Ti pasamak a panagwaras ti 
Hazardous Materials (HAZMAT) 
ket mabalin a paggapuan dagiti 
elemento a makapeggad a dagus 
iti salun-at iti publiko.. Dagiti 
potensial a makadangran nga 
elemento pakairamanan dagiti 
malang-ab a kemikal, radioactive 
a solido a partikulo, likido, wenno 
klase ti gas a malang-ab, a mabalin 
a pulos a dimo makita wenno 
malang-ab.

Mabalin a maibilin ti panagakaryo 
iti Natalged a Pagkamangan gapu iti 
insigida a risgo nga itden ti mapasamak 
a HAZMAT. Nasken a nakasagana ken 
isagana met dagiti suplay nga aramaten 
iti Natalged a Pagkamangan, no bilang ta 

kasapulan.

Pabassiten ti Natalged a Pagkamangan 
ti kontaminasion ti angin a mabalin a 
sumrek iti uneg ti balayyo, pasdek ti 
negosio, pagadalan wenno sabali a lugar. 
Ti insidente ti HAZMAT ket mabalin 
nga agbayag. Masapul a nakasagana 
ken urayen ti kanayonan a pakaammo 

agingga a di pay nagmawmaw ti risgo.

PAGKAMANGAN
N ata l g e d - a -

KEN  TI  HAZMAT

◆◆ Iddepen dagiti pagpabara, 
bentilasion ken pagpalamiis 
wenno sistema ti airconditioning 
(HVAC).

◆◆ Irikep ken ikandado dagiti tawa 
ken ridaw.

◆◆ Seliadoan dagiti giwang iti ridaw 
ken tawa babaen iti nababasa a 
tualia ken duct tape.

◆◆ Seliadoan dagiti giwang iti 
aglawlaw iti tawa ken dagiti 
yunit ti aircondition, banio ken 
dagiti exhaust fans ti kusina, ken 
pagpasngawan wenno vents iti 
paglutuan ken pagpamagaan 
wenno dryer. Mabalin ti agaramat 
iti duct tape ken plastik a 
pagabbong, wax paper wenno 
pagbungon nga aluminum.

◆◆ Serraan dagiti pasngawan iti 
paginuduan wenno fireplace 
dampers iti pagtaengan wenno 
pagtrabahuanyo no adda.

◆◆ Agtalinaed iti natalged a lugar ken 
iserra dagiti saan unay a maar-
aramat a kuarto.

◆◆ Pilien a paggianan ti lugar a 
naun-uneg a bassit wenno awan 
ti tawana, nalaka a seliadoan, ken 
agraman adda iti pagtawagan iti 
telepono, danum ken kasilias, kas 
iti nalawa a banio.

◆◆ Usaren ti HNL.info tapno 
agtultuloy a mapakaammuan 
maipapan iti emerhensia, dagiti 
kasasaad ti panawen, dagiti damag 
maipapan ti trapiko, ken dadduma 
pay babaen ti SMS wenno Email.

Dagiti nasken  
nga ammuenyo:

Ania dagiti nasken 
nga aramidenyo:

SAPULEN TI  
NATALGED A LUGAR 

MASAPUL A 
SISASAGANA

ILOKANO

(SHELTER-IN-PLACE HAZMAT)   



55 Sanitasion Nadadam-eg 
a towelette wenno babassit a 
tual-tualia, nalalagda a bag a 
pagibellengan dagiti basura nga 
adda pangitalianna, hand sanitizer, 
toilet paper, baking soda/kitty litter 
a mangsagepsep iti angot, ken 
dagiti guantes para iti personal a 
sanitasion.

55Dagiti Rimienta  Liabe wenno 
plais a mangpasardeng kadagiti 
utilities kas iti kuryente ken danum, 
rimienta a kangrunaan, duct tape.

55 Importante a dokumento 
ken kuarta Itugot dagiti 
napapateg a papeles iti saan a 
mabababasa wenno waterproof a 
pagikabilan.

55Dagiti Mapa  Dagiti mapa iti 
lokal a lugar

55Medikal Dagiti naireseta nga 
agas, antipara/contact lenses, dagiti 
ramramit a pangmedikal, ken 
maysa a first aid kit.

55 Taraken nga Ayup  Taraon 
ken ekstra a danum para kadagiti 
tarakenyo nga ayup. 

55Kinamanagdalus produkto 
nga ar-aramaten dagiti babbai, 
personal a ramramit, dagiti lampin/ 
pasador, suplay para iti di-makontrol 
a panagisbo ken panagibleng.

55Dagiti Retrato  Mangitugot 
ti retratom, retrato ti pamiliam & 
gagayyemmo tapno makatulong 
iti panangbirok ti tunggal maysa no 
mapagsisinakayo. 

55HNL.info Usaren ti HNL.info 
tapno agtultuloy a mapakaammuan 
maipapan iti emerhensia, dagiti 
kasasaad ti panawen, dagiti damag 
maipapan ti trapiko, ken dadduma 
pay babaen ti SMS wenno Email.

Agplano ken Agsagana
Ita Para iti Sumaruno a Kalamidad

Adalen
Ammuenyo dagiti kalamidad 
a makaapekto kaniayo ken iti 

pamiliayo.

Agplano
Mangaramid ken sanayen ti 

pamilia iti plano maipapan iti 
kalamidad. Mangituding iti 

maikadua a pagsasarakan a 
lugar ken ti maysa a kontaken a 

tao a taga-sabali nga isla. 

Panagplano ti 
Indibidwal, Pamilia 
ken Negosyo para iti 

Kalamidad  
Ti panagplano para iti 

kalamidad ket responsibilidad 
iti amin. Adalen a naimbag 

daytoy nga impormasion ken 
pagtutungtungan a nasayaat ita 
ken planuen dagiti istratehia iti 

panagsagana a mairaman dagiti 
pamilia, gagayyem, kaarruba ken 

kakadua iti trabaho. 

Isaganayo ti 14-Day Disaster Supply Kit 
(kabassitan a kasapulan ti tunggal tao iti uneg ti 14 nga aldaw)

55Danum Maysa galon a danum 
tunggal tao iti  inaldaw para 
inumen ken para sanitasion.

55 Taraon Saan a maperdi a 
makan a saan a kasapulan a 
lutuen. Dagiti survival wenno 
agpaut a taraon kas iti peanut 
butter, protein shakes, dried fruits 
wenno naibilag a prutas, & nuts 
kas mani ken dadduma pay. 
Gatas a pormula para iti beybi & 
taraon para kadagiti espesial a 
kasapulan.

55Dagiti Ramramit Para 
iti Pannangan Dagiti plato, 
ramramit para iti pannangan ken 
abrelata a de mano.

55Radio De-bateria wenno 
de-posipos a radio nga addaan 
ti alerto ti Panawen manipud 
NOAA. 

55 Flashlight nga addaan iti 
ekstra a bateria

55 Cell phone ken solar charger.

55 Sultip Importante iti 
panangawag iti tulong. Ti uni iti 
sultip ket ad-adayo ti madanonna 
ngem iti boses ti tao ken saan 
unay a makabannog.

55Abbong iti Agong 
ken Ngiwat  Kontra iti 
Tapok  Makatulong tapno 
malapdan ti pannakalang-ab ti 
nakontaminado nga angin. 

ILOKANO

PLAN AND PREPARE NOWFOR THE NEXT DISASTER


